
᭘᭘᭞

᭐᭟ᬯᬦ᭄ᬢᬸᬦᬶᬦ᭄ᬘᭂᬦᬶᬂᬫᬦᬸᬢᬸᬃ᭞ᬫᬗ᭄ᬤᬲᭂᬓᭂᬦ᭄ᬘᭂᬦᬶᬂᬦᬫ᭄ᬧᬶ᭞ᬇᬦ᭄ᬤᬶᬓ᭄ᬳᬦᬓ᭄ᬫᬢ᭄ᬭᬶᬲᬦ᭄ᬤᬶ᭞ᬳᬶᬤᬰᬶᬯᬗᭂᬦ᭄ᬢᬲ᭄ᬧᬶᬢ᭄ᬭ᭞ᬧᬸᬦᬶᬓᬜᬦ᭄ᬤᬂᬋᬲᭂᬧᬂ᭞ᬜᭀᬫᬦ᭄ᬳᬲᬸᬂᬫᬫᬶᬲᬶᬗ᭄ᬕᬶᬄ᭟᭐᭟ᬓᭀᬘᬧ᭄ᬯᬾ

ᬦ᭄ᬢᭂᬦ᭄ᬢᬦ᭄ᬓᬮᬸᬗ᭄ᬲᬸᬃ᭞ᬢᬷᬃᬣᬲᬓᬶᬂᬳᬶᬤᬋᬱᬶ᭞ᬲᬧᬸᬦᬧᬶᬫᬓᬯᬶᬦᬦ᭄᭞ᬳᭂᬫ᭄ᬧᬸᬤᬮᬂᬕᭂᬮᬶᬲ᭄ᬫᬜᬯᬶᬲ᭄᭞ᬤᬸᬓ᭄ᬗᬹᬦᬶᬳᬓᬸᬤᬩᬤ᭄᭞ᬯᬸᬲ᭄ᬫᬫᬃᬕᬶᬭᬯᬸᬄᬫᬗ᭄ᬓᬶᬦ᭄᭟᭐᭟ᬧᬶᬢᬸᬂᬤᬶᬭᬶᬧᬲᭂᬓ᭄ᬤᬸᬫᬸ

ᬦ᭄᭞ᬯᬶᬢ᭄ᬚᬯᬶᬭᬯᬸᬄᬓᬩᬮᬶ᭞ᬲᬮᬶᬂᬧᬲ᭄ᬢᬸᬓᬮᬶᬮᬶᬭᬦ᭄᭞ᬲᬫᬶᬦᭂᬗ᭄ᬕᬸᬄᬗᬓᬸᬰᬓ᭄ᬢᬶ᭞ᬳᬶᬧᬲᭂᬓ᭄ᬳᬸᬦᬶᬂᬫᬗᭂᬦ᭄ᬢᬲ᭄᭞ᬤᬤᭀᬲ᭄ᬳᭂᬫ᭄ᬧᬸᬫᬤᬶᬓ᭄ᬱᬗᬹᬦᬷ᭟᭐᭟ᬧᬸᬧᬸᬄᬅᬤ᭄ᬭᬶ᭟᭐

᭟ᬫᬥᬾᬧᬹᬡ᭄ᬬᬲᭂᬫᭂᬂᬢᬗ᭄ᬓᬶᬮ᭄ᬲᬵᬫ᭄ᬧᬸᬦ᭄᭞ᬫᬦᬶᬲ᭄ᬳᬢᬸᬃᬤᬦᬾ᭞ᬲᬲᬸᬳᬸᬦᬦ᭄ᬭᬢᬸᬫᬳᬵᬋᬱᬶ᭞ᬮᬦ᭄ᬢᬸᬭᬂᬧᬲ᭄ᬯᬾᬘᬦ᭄ᬭᬢᬸ᭞ᬳᭂᬫ᭄ᬧᬸᬤᬂᬳ᭄ᬬᬂᬕᭂᬮᬶᬲ᭄ᬫᬦᬸᬢᬸᬃ᭞ᬲᭀᬮᬳᬾᬫᬢᬸᬃᬧᬗᬼᬫ᭄ᬩᬃ

ᬧᬢᭂᬄᬭᬶᬂᬧ᭄ᬬᭀᬤᬮ᭄ᬓᬢᬸᬃ᭞ᬗᬦᭂᬫ᭄ᬩᬸᬮᬦ᭄ᬮᬓ᭄ᬱᬡᬬᬂ᭞ᬦᬶᬱ᭄ᬝᬫᬥ᭄ᬬᬓᬾᬗᬶᬦᬸᬢ᭄ᬢᬫ᭟᭐᭟ᬉᬢ᭄ᬢᬫᬦᬶᬂᬮ᭄ᬯᬶᬃᬩᬦ᭄ᬢᭂᬦ᭄ᬓᬢᬸᬃ᭞ᬭᬶᬂᬤᬶᬦᬧ᭄ᬬᭀᬤᬮᬾ᭞ᬭᬶᬂᬳᬚᭂᬂᬚ᭄ᬯᬲᬵᬫ᭄ᬧᬸᬦ᭄ᬧᬶᬢ᭄ᬭᬗᬶᬦ᭄᭞

ᬧ᭄ᬬᭀᬤᬮ᭄ᬫᬚᬸᬯᬸᬕ᭄ᬤᬶᬢᬸ᭞ᬓᬶᬭᬗᬦᬾᬩᬦ᭄ᬢᭂᬦ᭄ᬧᬦ᭄ᬭᬸᬲ᭄᭞ᬲᭀᬭᬶᬂᬳᬧᬄᬤᬸᬯᬸᬃᬳᬘᬧᬄ᭞ᬓᬮᬶᬄᬰᬸᬘᬶᬓᬢᬸᬃᬤᬶᬢᬸ᭞ᬭᬶᬂᬪᬝᬵᬭᬩᭂᬢᬾᬦᬼᬫᬄ᭞ᬮᬦ᭄ᬪᬝᬵᬭᬤᬸᬯᬸᬃᬅᬓᬰ᭟᭐᭟ᬩᬩᬗ᭄ᬓᬶ

ᬢ᭄ᬮᬦ᭄ᬰᬸᬘᬶᬓᬢᬸᬃᬤᬶᬢᬸ᭞ᬓᭂᬩᭀᬩᬯᬶᬳᬸᬮᬫᬾ᭞ᬫᬤᬸᬮᬸᬭᬦ᭄ᬳᬬᬫ᭄ᬕᬸᬮᬶᬂᬳᬶᬢᬶᬓ᭄᭞ᬦᬾᬳᬫᬤ᭄ᬬᬫᬗ᭄ᬓᬶᬦ᭄ᬓᬯᬸᬯᬸᬲ᭄᭞ᬩᬩᬦ᭄ᬢᭂᬦ᭄ᬫᬸᬗ᭄ᬕᬄᬤᬶᬢᬸ᭞ᬲᬫᬶᬮ᭄ᬯᬶᬃᬤᬕᬶᬂᬧᬗ᭄ᬕᬸᬗᬦ᭄᭞ᬭᬶᬂᬧᬮᬶᬗ᭄ᬕᬶᬄᬧᬢᭂᬄ

ᬫᬸᬗ᭄ᬕᬸᬄ᭞ᬧᬦ᭄ᬭᬸᬲᬾᬲᬳᬶᬳᬦᬹᬢᬂ᭞ᬤ᭄ᬬᬲ᭄ᬢᬸᬦᬶᬱ᭄ᬝᬫᬥ᭄ᬬᬉᬢ᭄ᬢᬫ᭟᭐᭟ᬧᬸᬧᬸᬄᬧᬗ᭄ᬓᬸᬃ᭟᭐᭟ᬓᭂᬢᬸᬢ᭄ᬩᬗᬸᬦ᭄ᬘᬭᬶᬢᬬᬂ᭞ᬲᭂᬫᭂᬂᬫᬗ᭄ᬓᬶᬦ᭄᭞ᬲᬵᬫ᭄ᬧᬸᬦ᭄ᬳᬶᬤᬫᬢᬗᬶ᭞ᬗᬮᬧ᭄ᬓᬲᭀᬃᬲᬃᬯᬶᬗᬸᬦ᭄ᬢᬸ

